
GOUVÈNÈ CUOMO ANONSE KONSTWIKSYON SOU STATE ROUTE 17 NAN INTERCHANGE 100 NAN 

KONTE SULLIVAN PRAL KÒMANSE NAN DAT 25 MAS 

 

Pon Ranp Direksyon Lwès yo Pral Fèmen 

 

Jodi a, Gouvènè Andrew M. Cuomo te anonse konstwiksyon pou ranplase tabliye de pon ki mennen nan 

ranp sòti ak ranp antre pou direksyon lwès State Route 17 ki nan Interchange 100 sou Rivyè Mid-

Mongaup River nan Liberty, Konte Sullivan, pral kòmanse nan dat 25 mas. Pon yo pral fèmen pandan 

konstwiksyon an, epi y ap mete yon pano detou anplas. Plan pou pwojè NY Works pou $1 milyon dola 

satisfè objektif Drivers First initiative Gouvènè Cuomo pou asire konstwiksyon an ap lakòz pi piti 

konsekans yo pou chofè yo. 

 

Gouvènè Cuomo di konsa, “Pwogram NY Works ap asire Eta New York gen yon enfrastrikti ki pwoteje ak 

estab pou sipòte ekonomi nou pandan anpil deseni k ap vini. Lè nou fè pwojè Drivers First vin yon pati 

nan pwosesis konstwiksyon an, pwojè sa a ki nan Konte Sullivan ap vanse avèk mwens pwoblèm pou 

chofè yo yon fason pou nou kapab fin travay avèk efikasite san pèdi tan.” 

 

Anplis ranplasman tabliye pon an, lòt travay nan estrikti ap fèt, tankou ranplasman ray pon an. Pandan y 

ap ranplase tabliye yo, pon yo ap fèmen pou tout sikilasyon an. Fèmti yo pral kòmanse lendi 25 mas, epi 

yo prevwa travay la pral fini nan fen mwa me. 

 

Pandan fèmti a, sikilasyon pou ranp sòti Interchange 100 ap gen pou fè yon detou nan Interchange 101 

ak nan Sullivan Avenue. Sikilasyon ki vle itilize ranp antre Interchange 100 ap gen pou fè yon detou nan 

Interchange 99. Fèmti liy yo chak peryòd sou State Route 17 ka nesesè tou.  

 

Manm Komisyon Depatman Transpò Eta New York, Joan McDonald, di konsa, “Ranplasman tabliye pon 

an pral bay plis sekirite pou chofè yo, epi l ap amelyore mobilite a nan yon jonksyon enpòtan nan Konte 

Sullivan. Gras ak pwogram inovasyon NY Works Gouvènè Cuomo, nou pral wè anpil pwojè sekirite 

enpòtan k ap fèt ane sa a, pou ede amelyore enfrastrikti nou yo, pou fasilite devlopman ekonomi epi 

pou kreye djòb imedyatman nan Eta New York.” 

Pwojè NY Works ki nan zòn metwopoliten Binghamton yo totalize $46,5 milyon dola epi li gen ladan yon 

distans ki prèske 50 mil asfaltaj. Pwojè sa a se yon pati kontra $19,8 milyon dola pou ranplase tabliye 

pon sou 19 soutènman ki nan konte Broome, Chenango, Delaware, Sullivan ak Tioga. Antreprenè 

konstwiksyon an pou pwojè a se Economy Paving Co, Inc. of Cortland, Konte Cortland. 

 

Li trè enpòtan po chofè yo sonje pou yo kondi avèk anpil prekosyon nan zòn konstwiksyon sa a ak nan 

anpil lòt konstwiksyon otowout ak pon y ap jwenn pandan sezon konstwiksyon k ap vini an. 

 

Yo te detèmine fèmti plan fèmti ak detou yo nan pwojè Drivers First, epi se Gouvènè Cuomo ki te 

devlope yo ane pase. Drivers First mande pou yo evalye gwo pwojè konstwiksyon wout ak pon pou asire 

travay la gen pi piti enpak posib sou itilizatè otowout yo. Pou pwojè sa a, yo te detèmine fèmti pon yo ak 

kreyasyon yon detou ki kout ta pèmèt pwojè a fini pi vit avèk plis sekirite, pandan l ap kreye sèlman yon 

kantite minimòm reta pou chofè yo nan vwayaj yo.  

 

NY Works konsantre sou amelyorasyon kondisyon pon yo depi nan kondisyon pasaj pou rive nan bon 

kondisyon pou kapab ogmante dire sèvis yo. Travay reparasyon sa a pral pi byen konsève enfrastrikti eta 

a, epi l ap elimine bezwen pou gwo konstwiksyon ki koute pi chè. Chantye pwojè ki gwoupe yo nan zòn 

jewografik ki pre nan yon sèl kontra ap pèmèt DOT diminye depans yo, ak jwenn pi piti òf yo. 

 

Senatè John Bonacic di konsa, “Pwojè sa a ap kreye anpil djòb nan konstwiksyon epi l ap fè sikilasyon 

machin yo gen plis sekirite. Li enpòtan pou nou kontinye konvèti Wout 17 la an I-86 pandan n ap ranfòse 

pon yo, wout yo ak lòt enfrastrikti yo toupatou nan New York.” 

 

Manm Asanble Aileen Gunther di konsa, “Pwojè sa a se yon pwojè ki enpòtan pou Konte Sullivan ak pou 

rejyon an. Gouvènè Cuomo montre yon kokennchenn kalite dirijan, non sèlman avèk pwojè Drivers First, 

men tou avèk yon gwo envestisman nan amelyorasyon wout ak pon yo nan Konte Sullivan ak nan Eta 

New York.”  

 

Pou jwenn bon jan enfòmasyon, rele 511 oswa ale sou Entènèt nan sitwèb www.511NY.org. 511NY se 

sous enfòmasyon ofisyèl sou sikilasyon machin ak vwayaj. Sitwèb ak aplikasyon mobil 511NY bay 

enfòmasyon gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou 

tout Eta New York. Li ofri tou yon planifikatè vwayaj nan transpò, afichaj kamera ak avètisman ak 

previzyon metewolojik. Nouvo fonksyon ki disponib nan sitwèb la – www.511ny.org – gen ladan lòt 

fonksyon aplikasyon aparèy mobil, tan pou kwazman sou pon ak fwontyè, nouvo notifikasyon nan paj-

dakèy la, ak yon entèfas ki pi fasil pou navige.  

